
Tasiilami ilinniarfeqalernissaq pillugu § 37 naapertorlugu apeqqummut nr.

003/ 2022-mut akissut

Asasara Ma la Høy

Inatsisartut suleriaasiat naapertorlugu apeqqutinnut qujanaq. Apeqqutigineqartut

tullinnguuttuni akissuteqarfigissavakka.

Apeqqut 1: Naalakkersuisut Tasiilami efterskolemik nutaamik pilersitsissappata
aningaasartuutit qanoq amerlatigissappat?

Akissut: Apeqqutip uuma assinga ukioq affaanngitsorluunniit matuma siorna

Naalakkersuisunit akineqarpoq, taamaattumillu Tasiilami efterskolimik

pilersitsisinnaanermut tunngatillugu Harald Biancop § 37 naapertorlugu apeqqutaanut
nr. 106/2021 akissutigineqartut 19.08.2021-meersut innersuussutigineqarput. Takuuk:
106 2021 Adventurefterskole HBIAN akissutocif

Apeqqut 2: Naalakkersuisut pilersaaruteqarpat Tasiilami arlaannik ilinniarfissamik
sulissuteqarnissaannik?

Akissut: Tasiilami immikkut suliniutissanik Naalakkersuisoqarfinnit tamanit

ilaasortaaffigineqartumik suleqatigiissitap sulinera ingerlavoq, Tasiilamilu ilinniarfimmik
pilersitsisinnaanissamut tunngatillugu suleqatigiissitap kaammattuutaa suli

isummerfigineqarnikuunani.

lnuusuttut illinniagagarsinnaanerinut aaqqiissutaasinnaasut suleqatigiissitami

aaqqiissutaasinnaasut - aamma Tasiilami, maannamut eqqartorneqarnerusimapput.

lnuusuttut suliffeqalernissaat anguniarlugu piginnaanngorsarnerit aqqutigalugit

inuussutissarsiutillu aalajangersimasut aallaavigalugit pikkorissarnerit aqqutigalugit
ilinniarsinnaanissaminnut periarfissinnegartariaqarput. Inuusuttut

pikkorissaatigisimasatik aqqutigalugit inuusuttunut illinniarfiusinnaasuni

ilinniaqqinnissaminnut ingerlariaqqittussanngorlugit aaqqissornegartariaqarput.

lnissianik iluarsartuussinerit nutaanillu sanaartornerit eqqarsaatigalug it sanaartornermut

tunngasut pingaartillugit isiginiartariaqarput.

Erseqqissaatigineqassaaq siuliani saqqummiunneqartut suleqatigiissitami
aaqqiissutaasinnaasutut suli eqqartugassaammata, suleqatigiissitamiillu
kaammattuutaanatik.

Aammattaaq erseqqissaassutigineqassaaq suleqatigiissitap suliassatut allassimaffianni
qaqugu suleqatigiisitamiit kaammattuutigineqartussat tunniunneqarnissaat
allassimanngimmat.

lnussiarnersumik lnuulluaqqusillunga

Peter Olsen

